
بەیەك������ەم بەرهەم������ی تایبەتی خۆی بەن������اوی )حەریرە( توانی س������ەرنجی 
هەموولایەك بۆ خۆی رابكێش������ێ كە جگە لە گۆرانی گوتن نیگاركێشە و 
دەرچووی بەشی شێوەكاری پەیمانگای هونەرە جوانەكانە، لە دەرفەتێكدا 

بەمشێوە وڵامی پرسیارەكانی گۆڤاری گوڵانی دایەوە.
دیمانە/ خەلیل بلەیی
هێمن قەسرەیی

ئاڤان جەمال: 

با هونەر مۆدێرن 
بێت بە مەرجێك لە 
دابونەریتی خۆمان 

دەرنەچێت
سەرەتا ئاڤان خان گوتی: راستییەكەی من حەز دەكەم كارەكانم ئەوەندە زۆر نەبێت كە خەڵك 
لێی بێزار بێت، حەزیش ناكەم ئەوەندە لەس������ەر شاشە دەربكەوم كە خەڵك لەخۆم و لە دەم و 
چ������اوم بێزار بێت. هەموو كات مرۆڤ وا جوانترە لەهەر بوارێكدا بێت كاری وا نەكات 
زۆر و بۆر بێت، بەڵكو پێویستە كارەكانی كەم بێت و پوخت و جوان بێت، من هەوڵی 
ئەوەم داوە ئیتر نازانم تاچەند كارەكانم بە پوختی و جوانی گەیش������تۆتە لای خەڵك، 
ئەوە لای خەڵكە لای من نییە بەڵام ئەوە بۆچوونی خۆمە پێم وایە تا كاری كەم و 

پوخت بكرێت جوانترە لەوەی كاری زۆر و بۆر بێت.
*هەس������ت ناكەی ئەگەر هونەرمەندێك بەڕاستی هونەرمەند بێت و هونەرێكی 
جوان پێش������كەش بكات ئەگەر زۆری������ش بێ ئەوا هونەرەك������ەی لای خەڵك هەر 

خۆشەویست دەبێت؟
_هونەرمەند یان گۆرانیبێژ یان ئەو كەس������ەی لەب������واری هونەریدا كاردەكات 
بۆنموونە من كە لەبواری هونەریدا كاردەكەم مەرج نییە هەموو س������اڵێك و هەموو 
كاتێك بتوانم كارێكی نوێ پێش������كەش بكەم، چونكە خۆت ئەزانی ئێس������تا كاری 
هونەری بەجۆرێك قورس بووە لەس������ەر شانی گۆرانیبێژان زۆر بەكەمی دەتوانن كار 
بكەن، لەو بوارەدا لەبەرئەوەی دەرفەت و كاتێكی باش������ی دەوێت بۆ ئەوەی تەرخانی 
بك������ەی بۆ هونەرەكە. ئەم������ە پرۆڤە و كاتێكی زۆری دەوێت تا ت������ەواو دەبێت و جێبەجێ 
دەكرێ������ت، ئاڵۆزی زۆرە تا هونەرمەند و موزیكژەن������ەكان كۆدەكەیتەوە، هەروەها تا كاتی 
تۆماركردنی گۆرانییەكان لەستۆدیۆ دیاری دەكرێت. ئەوەی لەهەمووی گرنگترە ئەوەیە 
ئەگ������ەر هونەرمەند خ������ۆی لەبواری دارایی باش بێت و ئەتوانێت بەئاس������انی كارەكانی 
بكات، بەڵام بەداخەوە هونەرمەندانی ئێرە باری داراییان س������نوردارە و بودجەیەكی وایان 
نییەكە بتوانن كارەكانیان بە جوانی و بە خێرایی ئەنجام بدەن مەگەر كەسێك لەپشتییەوە 
بێت لەڕووی داراییەوە پش������تیوانی و هاوكاری بكات یان خۆی باری دارایی باش بێت 

ت������ا بتوانێت كارەك������ەی بەجوانی و بەئاس������انی جێبەجێ بكات ئەوە 
گرفتێكی ترە بۆ ئەو كەسەی لەو بوارەدا كاردەكات، چونكە بژێوی 

ژیان هەمووی لەسەر پارەیە و ئەگەر پارەش نەبێت كارناكرێت.
جوانی مەرجی سەركەوتنی هونەرمەند نییە

*تۆ وەك ئافرەتێك پێت وایە دەركەوتنی س������یما و رووخس������اری 
ئافرەت تاچەند گرنگە بۆ س������ەركەوتن، ئایا هیچ رۆڵێكی هەیە لە 

سەركەوتنی ئافرەت یان تەنیا بەهرە و توانا رۆڵی هەیە؟
_خۆی ڕاس������تییەكەی لەهونەردا بۆ ئافرەت و پیاو ئەوە گرنگ 
نییە كە ئەگەر روخسار و لەشولاری جوان بێت یان كەسێكی جوان و 
دیار بێت ئەوا هونەرەكەی پێش دەكەوێت. چەندین ئافرەتی جوانمان 
هەیە هونەرەكەی لەدواوەیە، ئافرەتی جیهانیشمان هەیە یان ئافرەتی 
عەرەبی و وڵاتانی دەوروبەر كەموكوڕییان هەیە لە رووی جوانییەوە 
و باش������ترین دەنگ و باشترین هونەر و باش������ترین جەماوەری هەیە، 
بۆیە بە بۆچوونی خۆم مەرج نییە جوانی ببێتە هۆی س������ەركەوتنی 

هونەرمەند.
*بەڵام تۆ هەس������ت ناكەی هەندێك ئافرەت������ی كورد یان عەرەب 

دەیانەوێ بەڕێگای جەستە ببن بە گۆرانیبێژ؟
_ئەوەی تۆ باسی ئەكەی لەهەموو شوێنێك هەیە. هەیە لەرێگای 
دەنگەكەی یان كەسایەتییەكەی ناوبانگ دەردەكات یان بنەماڵەكەی 
هونەرمەندی تێدایە ئەویش دەیەوێت بەو هۆیەوە پێش بكەوێت هەشە 
بەه������ۆی جوانییەكەی خۆی دەردەخ������ات دەنگی خۆش نییە، بەڵام 
خەڵك گوێی لێ دەگرێت و جەماوەریشی زۆرە. ئەوە هونەرە هەموو 

شێوازێكی تێدایە.
*بەڵام هەندێك ئافرەت هونەرێك پێشكەش دەكەن پێیان وایە ئەوە 
ڕێچكە شكاندنە لەهونەری كوردیدا، ئایا بەڕای تۆ ئەمە ڕاستە و 

دەتوانین ناوی بنێین رێچكە شكاندن؟
_من حەز ناكەم زۆر لەس������ەر ئەو بابەتەقس������ە بكەم، بەڵام هەر، 
كەس������ێك بەش������ێوازێك كار دەكات وای پێ جوانە ڕێچكە بشكێنێت، 
بەڵام ڕێچكە شكاندن بەوە نییە كە ئەگەر بمانەوێت هونەری كوردی 
بەرەو پێش ببەین بێین بەشێوازێكی تر كلیپ بكەین و گۆرانی بڵێین 
و هونەرەكەمان پیش������انی جەماوەر بدەین ئەوە مەرج نییە. ئەتوانین 
زیاتر بایەخ بەهونەرەكەمان بدەین بەش������ێوازی جوانتر، كێش������ە نییە 
ب������ا مۆدێرن بێت، بەڵام پێویس������تە لە ش������ێواز و دابونەریتی خۆمان 
دەرنەچێت. من بە شەخس������ی خۆم وەهام پێ جوانترە تەنانەت ئەگەر 
بیر لەوەش بكەمەوە ئەگ������ەر كلیپ بكەم بەپێی توانا هەرچەند پێم 
بكرێ������ت نامەوێت لە دابونەریت بچمە دەرەوە. با رێچكەش بش������كێنم 
بەڵام مەرج نییە ئەو ڕێچكە شكاندنە بەشێوازێكی جوان نەبێت یان 

قبوڵ نەكرێت لەكۆمەڵگای كوردەواری خۆمان دا.
*هونەر و بازرگانی لەجیهاندا دوو شتی بەیەكەوە گرێدراون یان 
هونەر هۆیەكە ب������ۆ بازرگانیكردن، تۆ وەك هونەرمەندێكی ئافرەتی 
ك������ورد پەیوەندی هونەر و بازرگانی یاخود بازرگانی كردن بە هونەر 

چۆن لێك دەدەیتەوە؟
_ڕاستە ئێس������تا زۆرینەی هونەر بۆتە بازرگانی كردن، زۆربەی 
هونەرمەندان و ئەوان������ەی لەو بوارەدا كاردەكەن ناڵێم هەمووی بەڵام 
تاڕادەیەك هونەرەكەیان ب������ووە بە بازرگانی، بۆنموونە چەندین كەس 
لەئەوروپ������ا دێنەوە حەزناك������ەم ناویان بهێنم لەوانەیە چەندین ش������ار 
بگەڕێت و كۆنس������ێرت بكات، بەمەش بڕە پارەیەكی باش������یان دەست 

دەكەوێت، خۆ ئەوە نابێتە كێش������ە، چونك������ە هونەرمەندیش وای لێ 
هات������ووە كارێكی تری نییە و بەه������ۆی هونەرەكەیەوە بژێوی ژیانی 
دابین دەكات. ئەگەر من ح������ەز بكەم بازرگانی بەكارەكەمەوە بكەم 
و بمەوێت كارەكەم س������وودی هەبێت بۆ ژیانی خ������ۆم، خۆم ماندوو 
دەك������ەم ل������ەو كارەدا و ماوەیەكی زۆر ئەمێنمەوە ت������ا تەواوی بكەم 
ئەگەر س������وودێكی ماددیش������ی لێ بكەم نابێت بڵێ������م من كاردەكەم 
لەپێن������او پارە، من دەبێت كارێكی هونەری باش پێش������كەش بكەم و 
لەرووی ماددیشەوە سوودی بۆمن هەبێت بەمەرجێك كارەكە لەڕووی 
هونەرییەوە باش بێت و ببێتە جێگای ڕەزامەندی جەماوەر نەك تەنیا 

لەپێناو پارەدا كار بكەین.
* بازرگان������ی كردن بە هون������ەر وەك ئەوەی تۆ باس������ی دەكەی 
بەش������ێوەیەكی ڕاس������ت و دوورنەكەوتنەوە لەهونەری كوردی نابێتە 
هۆكارێك بۆ پێش������كەوتنی هونەر بۆ ئەوەی تۆ بەرهەمێكی باشتر 

پێشكەش بكەی؟
_بەڵ������ێ پێش دەك������ەوێ، چونكە من ئەگەر ئ������ەوە بكەم هەوڵ 
دەدەم كاری جوانتر و باش������تر پێش������كەش بكەم و ئەو سوودەی لەوەدا 
كردوومە ئەتوانم كارێكی جوانتری پێ ئەنجام بدەم. بۆنموونە ئەگەر 
بەهۆی كۆنسێرتێك پارەیەكی باشم دەستكەوێت ئەتوانم بۆ جارێكی 
تر موزيكژەنی باش������تر كۆبكەمەوە و زیاتریش هاوكاریان بكەم ئەمە 
ئەگەر مەبەستم پێشخستنی هونەرەكەم بێت، بەڵام ئەگەر مەبەستم 
تەنیا پارەكە بێت ئەوەیان جیایە. بەڕاس������تی ئەوە هونەرەكەشت پێش 
دەخات و خۆش������ت ئەتوانی باش������تر كار بكەیت لەهەمان كاتیش������دا 
هاندەرێكە بۆ خۆت بەوەی ئەو ڕەنج و ماندووبوونە بێ سوود نییە.

هونەری پیاو و ئافرەت یەك هونەرە
*ئای������ا دەتوانین بڵێین دوو هون������ەر هەیە لەناو كورد دا، هونەری 

پیاو و هونەری ئافرەت؟
_م������ن وانابینم ك������ە دوو هونەر هەبێت یەكیان ه������ی پیاو بێت و 
ئەویتری������ان هی ئاف������رەت، هونەر هەر هونەرە، ب������ەڵام دوو ڕەگەزی 
جیاواز پێشكەشی دەكەن، گرنگ ئەوەیە كامیان بەشێوازێكی باشتر 
ئەچێت������ە لای خەڵك. چەندین هونەرمەندی پی������او كاری هونەریان 
جوانتر بووە لە هی ئافرەت یان بە پێچەوانەوە هی ئافرەت لەهی پیاو 
جوانتر بووە، هونەری پیاو و ئافرەت هەر هونەرە مەگەر تەنیا لەیەك 
ش������تی بچووكدا جیایان بكەیتەوە ئەوی������ش هۆنراوەكەیەتی، بەهۆی 
تێكس������تەكەوە دیاردەكەوێت ئەمە پیاوە بۆ ئافرەت گۆرانییەكە دەڵێت 

یان ئافرەتە بۆپیاو گۆرانی دەڵێت ئەمەش لەحاڵەتێكی كەم دا.
*بەڕای تۆ ئافرەتە هونەرمەندەكان گەیش������توونەتە ئەو بڕوایەی 
كە ئەو تێكس������تەی دەیڵێن تایبەت بێت بە ئافرەت؟پێشتر ئەمە نەبوو 

تۆ چۆن دەی بینی؟
_م������ن هەموو كات وەهام پێ باش بووە كە ئافرەت ش������تێكی وا 
نەڵێت كە بەس������ەر پیاودا بش������كێتەوە بۆنموونە من ئێس������تا كارێكی 
فۆلكلۆری ئەڵێمەوە بەردەوام هەوڵی ئەوەم داوە تا وشەی ئافرەتانەی 
تێ������دا بێت زیاتر هەڵی بژێرم وەك لەوش������ەی پیاوانە، چونكە بۆ من 
جوان نییە ئەگەر ش������تێكی تایبەت بێت بۆنموونە بەسەر هاوڕێیەكی 
خۆم بڵێم و بەش������ان و باڵی هەڵب������دەم ئەمە جیاوازە، بەڵام ئەگەر بە 
كۆمەلێك شتی ناسروشتی ئافرەت هەڵبدەم ئەوەش بۆ من جوان نییە 
لای هەموو كەس ئاش������كرایە بۆ ئافرەت جوان نییە باسی لەشولار و 
جەس������تە بكات بەڵام كاری هونەری وا پێویست ئەكات وەكو خۆی 

حەز ناكەم ئەوەندە دەربكەوم 
كە خەڵك لێم بێزار بێت

هونەرمەندی ئێمە دەبێ باری 
دارایی باش بێت یان كەسێكی 
لەپشتەوە بێت تا كارێكی 
باش پێشكەش بكات

بگوترێت كە ئەو كارەش������م كردووە تاڕادەیەك هەندێ وش������ە و كۆپلە 
ك������ە تێیدا بووە لام بردووە و هەندێ بڕگەی فۆلكلۆری ترم بۆ زیاد 

كردووە نەك هۆنراوەی تازەی بۆ دابنێم.
*ئەو گروپ و تیپە هونەریانەی تایبەتن بە ئافرەتان چ رۆڵێكیان 

هەبووە بۆ پێشخستنی زیاتری ئافرەتە هونەرمەندەكان؟
هونەرمەندان فەرمانبەرن بازرگان نین

_هەڵبەت������ە ئەگ������ەر بچووكیش بێت ئ������ەوا هەنگاوێكیان ناوە بۆ 
ئەوەی هونەری كوردی بەرەو باشتر بڕوات و ئافرەتی كورد لەبواری 
هونەردا ڕووی لەزیادبوون بێت، ئەو گروپانە كاریگەرییان هەبووە بۆ 

زیادبوونی هونەرمەندی ئافرەت.
*نەبوونی كۆمپانیا یان نەبوونی شوێنێك بۆ ڕێكخستنی كاروباری 
هونەرمەندان چ ئاستەنگێكی خستۆتە بەردەم هونەرمەندان؟ ئایا 
نەبوونی كۆمپانیا و كۆپی كردنی بەرهەمی هونەرمەندان 
دەتوانین لەیەك خانەدا دابنێین لەڕووی زیان گەیاندن 

بەهونەری كوردی؟
ئ������ەو كۆمپانیایانە زۆر كەلێنی  _نەبوونی 
خستۆتە ناو هونەری كوردی و گۆرانیبێژان 
بەتایبەت������ی، چونكە گۆرانیبێژان ناتوانن 
بەتەنیا هەموو ش������تێك بكەن. هەروەك 
هەیە  مامناوەندییان  ڕێژەیەكی  گوتم 
لە ڕووی پ������ارەوە كە ژیانی خۆیان 
و هونەرەكەیانی پێ بەڕێوە ئەبەن. 
زۆربەی هونەرمەندان فەرمانبەری 
هیچی������ان  ئاس������ایین  حكوم������ی 
بازرگانێكی وا نی������ن كە بتوانن 
س������ەرجەم كارەكانیان بەباشی 
ئەگەر  ئێستا  بەرن.  بەڕێوە 

لە باشوری كوردستان چەند كۆمپانیای بچووكیش بوونیان هەبوایە 
ئاس������انكارییەكی زۆریان بۆ هونەرمەندان دەكرد، ئەگەر هیچ نەبێت 
پاڵپش������تیان لەهونەرمەندان دەكرد بۆئ������ەوەی مافیان نەخورێت و بەو 
داماوییە كار نەكەن. بۆنموونە من ئەوە نزیكەی پێنج ساڵە خەریكی 
تەواوكردنی سیدیەكم ئەگەر پاڵپشتیم لەوە باشتر هەبوایە و لەڕووی 
داراییەوە زۆر باش������تر بوومایەزووتر كارەكانم تەواو دەكرد. هەرچەندە 
هاوكاری م������ن كراوە، بەڵام زۆر كەس هەیە هاوكاریش������ی نەكراوە. 
بۆیە بوونی ئەو كۆمپانیایانە هۆیەكی س������ەرەكیيە بۆ س������ەركەوتنی 
هونەرمەند و كۆمپانیایەكەش سوودی لێ دەبینێت، هەروەها هونەری 

كوردیشی پێ دەوڵەمەند دەبێت. 
*ئەو گرفتە چۆن چارەسەر دەبێت؟

_چارەس������ەرەكەی چیی������ە ه������ەر ئەوەندەیە ئەو كەس������انەی بیر 
لەدروستكردنی تەلاری بەرز بۆ رێستورانت و هۆتێل و سوپەرماكێت 
دەكەنەوە س������وود لەوە دەبینن زۆر لەوانەی باڵادەس������تن و لەش������وێنە 
حكومییەكان كاردەكەن یان هونەرمەندن و دەسەڵاتیان هەیە ئەتوانن ئەو 
كۆمپانیایانە دابنێن خۆ ئەوەندە زۆری تێناچێت وەزارەتی رۆشنبیری 
ئەتوانێ ئەو كارە بكات بەدانانی یەك دوو دەزگای تایبەت بەو بوارە 

بەم جۆرە هونەرمەندەكە و وەزارەت و خەڵك سوودمەند دەبێت 
رێكخراوی هونەرمەندان دەسەڵاتیان سنووردارە

*رێكخ������راوی هونەرمەندانی كوردس������تان چ رۆڵێكی هەیە لەم 
ڕووەوە؟

_وەك خ������ۆم هیچ س������وودێكی وام لێی������ان نەبینیوە ك������ە بتوانم 
كارێكی هونەری خۆمی پێ بكەم، چونكە بەراس������تی رێكخراوی 
هونەرمەندان دەس������ەڵاتێكی س������نورداریان هەیە و لەوانەیە لەتوانای 
ئەوان دا نەبێت، لەوانەیە ئەوانیش ئەو داوایانەیان خستبێتە بەردەستی 
دەس������ەڵاتداران، بەڵام بۆیان جێبەجێ نەكراوە و لەوانەیە لەدەسەڵاتی 

ئەوان نەبووبێت.
*ئەو كۆنس������ێرتانەی لەگ������ەڵ كاك حەمە ڕەئ������وف كەركوكی 

ئەنجامتان دا بیرۆكەكەی چۆن بوو؟ كێ هاوكاری ئێوەی كرد؟
_بیرۆكەك������ە هی من و كاك حەمەڕەئ������وف كەركوكی بوو، دواتر 
چووینە لای توانا حەمە خورشید ئومان كرد بەسەرپەرشتیاری گروپ 
و دوای ئ������ەوە لەگەڵ كاك عەبدولعەزی������ز بەڕێوەبەری تیپی هونەرە 
میلییەكانی س������لێمانی گفتوگۆمان كرد و ئەویش بەخۆش������حاڵیەوە 
حەزی كرد كارەكەمان بۆ بكات. بەسوپاس������ەوە وەزارەتی ڕۆشنبیری 
كارەكەیان بۆ كردین كەواتە وەزارەتی رۆشنبیری خۆی سەرپەرشتی 

كرد و بودجەكەی لەلایەن ئەوانەوە ئامادەكرابوو.
*بەنیاز نین لەهەولێر و دهۆكیش ئەو كارە بكەن؟

_هەروەك باسم كردبەنیازم بەڵام ئەگەر كارێكی جدی بۆ نەكرێت 
ڕەنگە نەتوانین بیكەین.

* ئەو هونەرمەندانەی لەس������ەرەتادا كاریگەریان لەسەر تۆ هەبوو 
ئافرەت بوون یان پیاو؟

_ من گوێم لەهەردوو لا دەگرت زیاتر لە لەیلا فەریقی، ناسری 
رەزازی،مامۆستا حەمەساڵح دیلان،مامۆستا تاهیر تۆفیق،مامۆستا 
عەل������ی مەردان زیاتر گوێم لەوانە دەگرت گوێم لەعەرەب و تورك و 
فارس گرتووە حەزم كردووە گوێ لەهەموویان بگرم، بەڵام كەسێكی 

تایبەتی نەبووە كە تەنیا گوێ لەدەنگی ئەو بگرم.

56
هــونــەری

بۆ ئافرەت جوان نییە باسی 
لەشولار و جەستە بكات، 

بەڵام كاری هونەری وا 
پێویست ئەكات وەكو خۆی 

بگوترێت

خەلیف������ە  هیل������دا 
یەكێكە لە پێشكەشكارە 
هەرە سەركەوتووەكانی 
لوبنان  لە  بەرنامەكان 
بەرنامەی  بە  زیاتر  و 
ئەكادیم������ی  س������تار 
و  دەركرد  ناوبانگ������ی 
پێی  زیاتر  جەم������اوەر 
بەڵام  ب������وو،  ئاش������نا 
بەرنامەیەش  لەو  بەر 
بەرنامەی  چەندی������ن 
دیك������ەی پێش������كەش 
وای  ئەمەش  كردووە، 
ك������رد ش������ارەزاییەكی 
زۆر پەی������دا ب������كات، 
هەرچەن������دە هاتن������ی 
هیلدا ب������ۆ نێوجیهانی 
راگەیاندن بە رێكەوت 
ب������وو دوای ئەوەی بە 
زانكۆی  ش������اجوانی 
.ی������ۆ(  دی  )ئێ������ن. 
هەڵبژێ������ردرا و یەكێك 
فیستیڤاڵی  لەوانەی 
س������ینەمایی  كان������ی 
كەناڵی  بۆ  گواستەوە 
)LBC(ی لوبنانی، 
پەیوەندییەك������دا  ل������ە 
هیل������دا خەلیف������ە بەم 
شێوەیە وەڵامی چەند 
گۆڤاری  پرسیارێكی 

گوڵانی دایەوە.

هیلدا:
 كارێك بزانم تێیدا سەركەوتوو نابم نایكەم

دیمانە/ خەلیل بلەیی
Xalil2001@yahoo.com

راگرتنی دڵی جەماوەر پێوەری سەركەوتنە

* هەڵبژاردن������ی تۆ بۆ پێشكەش������كردنی بەرنامەی س������تار 
ئەكادیمی چۆن بوو؟

- دیارە سەرپەرشتیارانی بەرنامەكە منیان بینی بوو و شێوازی 
پێشكەش������كردنی منیان بە دڵ بوو، بۆیە منیان دەس������ت نیشان 

كرد؟
* هەستت بە چی كرد؟

- هەس������تم بە خۆش������ییەكی زۆر كرد ئەویش لەبەر ئەوە نەبوو 
كە من بەرنامەك پێش������كەش دەكەم، بەڵام هەستم بە خۆشی كرد 
كاتێ������ك دەبینم لوبنان پریەتی لە بێژەر و پێشكەش������كاری زۆر بە 

توانا و لە نێو هەموویان من دەستنیشان بكرێم.
* ئەی ترست لە بەرنامەكە نەبوو؟

- هەر كارێ������ك تۆ س������ەرەتا بیكەی جۆرە 
ب������ەڵام  دەكات،  دروس������ت  لا  ترس������ێكت 
هەرچۆنێك بێت هەوڵمدا بە باشترین 
شێوە پێشكەشی بكەم، ئەوە بوو 
پێشكەش������كردنی  چۆنیەتی 
من ب������ۆ بەرنامەكە بە دڵی 
سەرپەرشتیاری  و  جەماوەر 
بەرنامەك������ە ب������وو و توانیم 

تێیدا سەركەوتوو بم.
زیات������ر  وەرزت  كام   *

پێخۆش بوو؟
- ناتوان������م بڵێم وەرزێكی 
دیاریكراو باشترین وەرز بووە 
یان هەندێك كەس  لای من 
دەستنیشان بكەم و بڵێم ئەمانە 
بوون  كەس������انە  ئەو  باش������ترین 
بەش������دارییان كرد، چونكە  كە 
هەم������وو وەرزەكان ب������ۆ من 
خۆش بوون و هەر یەكیان 
تایبەتی  تاموچێژێك������ی 
خ������ۆی هەبوو، بە هەمان 
شێوە بەشداربووەكانیش كە 
گرووپێكیان  ه������ەر  لەگەڵ 
چەند یادگارییەكی خۆشمان 
هەی������ە و زەحمەتە بتوانین 
وا بە ئاس������انی لە یادیان 
ئێس������تاش من  تا  بكەین، 
پەیوەندیم لەگەڵ هەندێكیان 
هەر ماوە و زوو زوو هەواڵی 

یەكتری دەپرسین.
* چ جیاوازیی������ەك هەبووە 

لە نێوان وەرزەكان؟
- جی������اوازی زۆری هەبووە 
یەك������ەم،  بەتایبەت������ی وەرزی 

چونكە ئەو كات هێش������تا بینەران ئاش������نای ئەم جۆرە بەرنامانە 
نەبوون بۆ وەرزەكانی دواتر گۆڕانكاری زۆر هاتە ئاراوە، جەماوەر 
زیاتر حەزیان دەكرد بیبینن و ئ������اگاداری وردەكارییەكان بن، بە 

هەمان شێوە بۆ بەشداربووانیش.
* بە بڕوای تۆ بێژەر یان پێشكەشكاری سەركەوتوو كێیە؟

- پێشكەشكاری سەركەوتوو زۆر مەرجی هەیە، بەڵام پێوەری 
س������ەركەوتنی پێشكەش������كار ئەوەیە چۆن بتوانێت بكەوێتە دڵی 
جەم������اوەرە و وایان لێبكات لە بینین������ی بێزار نەبن بە پێچەوانەوە 
بەردەوام حەز بكەن بیبینن لەس������ەر شاش������ە، بێگومان لەمەشدا 
زۆر ه������ۆكار هەیە بۆ ئەوەی پێشكەش������كار بتوانێت ئەمە بكات 
لەوانە لێهاتوویی و بەهرەمەندی لە قس������ەكردن و تێگەیشتنی بۆ 
جەماوەر، ناكرێ ئەوەش لەبیر بكەین كە روخساریش رۆڵی هەیە 

لەم بوارەدا بەتایبەتی بۆ ئافرەتان.
* تۆ خۆت چۆن توانیوتە ش������وێنی خۆت لە دڵی جەماوەردا 

بكەیتەوە؟
- ئەم پرس������یارە جەم������اوەر وەڵامی بداتەوە باش������ترە، چونكە 
قس������ەی من بۆ خۆم نابێتە پێوەر، هەروەها من ئەگەر هەندێك لە 
كەموكوڕی و خاڵە ئیجابییەكانی خۆش������م ببینم ئەوا وەك بینەر 
نایبینم، بەڵام دەبێ ئ������ەوەش بڵێم من لە هەر كارێكدا ئەنجامی 
بدەم خۆم زۆر ماندوو دەكەم و هەوڵ دەدەم تێیدا س������ەركەوتوو بم 
و باش������ترین شێوە و كەمترین هەڵە و كەموكوڕی دەركەوم لەسەر 

شاشە.
* تا چەند بەو بەرنامەیە بەسترایتەوە؟

- م������ن گرنگییەك������ی زۆری پ������ێ دەدەم و كاتێكی زۆر بۆ 
بەرنامەك������ە تەرخان دەك������ەم، بۆ ئەوەی تێیدا س������ەركەوتوو بووم، 
چونكە ئەم بەرنامەیە ئێستا بووەتە بەشێكی گرنگ لە ژیانیمن 
و كاتێك������ی زۆری لێ بردووم كە رەنگە هەندێك جار كاریگەریی 
بەسەر خێزان و منداڵەكانی منەوە هەبووبێتن بەڵام ئەو كاریگەرییە 

زۆر نەبووە.
* چ������ۆن هەڵەكانی خ������ۆت بۆ دەستنیش������ان دەكرێت لەكاتی 

پێشكەشكردنی بەرنامەكە؟
- زۆر ج������ار ئەو كاتەم نییە ك������ە بەدواداچوونێكی خۆم بكەم 
چونكە من بەشێوەی راس������تەوخۆ ناتوانم بەرنامەكە ببینم، بۆیە 
زۆر ج������ار خزم و كەس و برادەرەكانم ئەگەر هەڵەیەكم كردبێت یان 

كەموكوڕییەكم هەبووبێت پێم دەڵێن.
* لە دیمانەیەكدا باس������ی ئەوەت كردبوو كە لە رێگای ستار 

ئەكادیمییەوە فێری زمانی عەرەبی بووی؟
- نەخێ������ر نەمگوتبوو لە رێگای س������تار ئەكادیمییەوە فێرەی 
زمانی عەرەبی بووم، بەڵكو باسی ئەوەم كردبوو كە ئەو بەرنامەیە 
بووە هۆی ئەوەی زمانی عەرەبیم باشتر بێت و شارەزایی زیاتری 
دەربارەی پەیدا بكەم، چونكە پێشتر ئەوەندە زۆرە لە بەرنامەكاندا 
دەرفەتی ئەوەم نەبوو بە عەرەبی قسە بكەم و زۆر ئەو راپۆرتانەی 
لە ئاهەنگە و فیس������تیڤاڵەكاندا پێشكەش������م دەك������ردن بە زمانی 

ئینگلیزی بوون نەك بە عەرەبی.
* چ جۆرە بەرنامەیەك دەتوانی پێشكەش بكەی؟

- پێشكەشكاری یان بێژەری س������ەركەوتوو پێویستە ئامادەیی 
ئەوەی هەبێت هەموو جۆرە بەرنامەیەك پێش������كەش بكات لە هەر 
كات و س������اتێكدا بێت، منیش ئامادەم بۆ پێشكەش������كردنی هەر 
بەرنامەیەك كە پێم بس������پێرن و بزانم تێیدا سەركەوتوو دەبم، بەڵام 
ئەگەر زانیم كارێكم پێ دەس������پێرن و لە توانامدا نییە بە تەواوی 
جێبەجێ������ی بكەم یان تێیدا س������ەركەوتوو بووم ئەوا پێش������تر رەتی 

دەكەمەوە.
* چۆن خۆت ئامادە دەكەی بۆ پێشكەشكردنی بەرنامەكان؟
- بەرنامەكەی منیش وەك هەر بەرنامەیەكی دیكەی ئاسایی 
پێویس������تی بە خۆ ئامادە كردن هەیە، بۆ ئەوەی بە سەركەوتوویی 

پێشكەشی بكەم.
* چ جاری وا هەبووە حەزت كردبێت یەكێك لە بەش������داربووان 

یەكەم بێ�ت یان سەركەوتوو بێت؟
- م������ن دەنگی زۆر لە بەش������داربووەكانم بە دڵ بووە و زۆریش 
گوێم لێیان گرتووە، بەڵام من هەمیشە هەوڵمداوە خۆم بە هەموو 
ش������ێوەیەك بێلای������ەن بمێنمەوە و ئەگەرچی حەزیش������م لە دەنگی 

یەكێك بووبێت ئەوا نەمهێشتووە نە ئەو بزانێت 
نە كەس������ی دیكەش بیزانێ������ت یۆ ئەوەی 
لەرووی دەروونییەوە كار نەكات س������ەر 
ئەو و بەش������داربووانی تریش، دەبێ ئەو 
راستییەش بڵێین كە زۆر لە بەشداربووان 
خاوەن دەنگ و توان و بەهرەی هونەری 
زۆر بەرز بوون ئەگەر كەسێكی هەبێت 
هاوكاریی������ان بكات ی������ان هیچ نەبێت 
لە  دەركەوتنی������ان، زۆر  ه������ۆی  ببێتە 
بەشداربووانیش ئێس������تا هونەرمەندن و 

خەریكی كاری گوتنن.
* تا هەتایە لەو بەرنامەیە بەردەوام 

دەبی؟
- بێگومان نەخێر، چونكە 
نەك من بەڵكو هیچ كەسێك 
تا هەتایە لە كارێك بەردەوام 
نابێت، ئەگەر لە داهاتوودا 
بەرنامەیەكی باشتر هەبێت 
تێبكەم  نییە رووی  دوور 
ئەكادیم������ی  س������تار  و 
لەوانەیە  یان  جێبهێڵم، 
نی  ا ر ش������تیا ر پە ر سە
بەرنام������ە پێیان باش 
بێ������ت م������ن بگۆڕن 
و یەكێك������ی دیك������ە 
بهێن������ن، ئەو كاتەش 
رەنگە ب������ەردەوام نەبم 

ئێستا  بەڵام  لەگەڵی، 
بیر لەو ش������تانە ناكەمەوە و 

حەزیش ناكەم ئەو كارە بكەم.
* لە ستار ئەكادیمی چی فێر بووی؟

- دوای ئەو هەموو س������اڵە لە پێشكەشكردنی ئەم بەرنامەیە 
بێگومان شارەزاییەكی زۆرم پەیدا كردووە و وەك پێشتریش گوتم 

هەوڵ دەدەم كەمترین هەڵە بكەم.
* ئێمە لە كوردس������تانی عێراق بەرنامەی هاوش������ێوەی ستار 
ئەكادیمیم������ان هەیە، چون دەتوانین بەرنامەكانمان وا لێ بكەین 

بگاتە ئاستی ستار ئەكادیمی؟
- س������تار ئەكادیمی تەنیا بەرنامەیەك نیی������ە بۆ دۆزینەوە و 
دەستنیشان كردنی ئەس������تێرەكانی گۆرانی یان ئەوانەی خاوەن 
بەهرەی هونەرین، بەڵام كەس������ێك نیی������ە بەهرەكانیان بە خەڵك 
رابگەیەنی و پێیان ئاشنا بكات، بێگومان ئێوەش دەتوانن سوود 
لە بەرنامەی ستار ئەكادیمی و بەرنامە هاوشێوەكانی ببینن لە 

هەموو رووەیەكەوە بۆ پێشخستنی بەرنامەكانتان.
* گوێ لە كێ دەگری؟

- ئەگەر كاتم هەبێت گوێ ل������ە گۆرانییە كۆنەكان دەگرم، 
بە هەمان شێوە گوێ لە گەنجەكان و گۆرانی ئینگلیزیش 

دەگرم.
* ئای������ا ش������ارەزاییت هەیە لە هون������ەری گەلانی 

دیكە؟
- نەخێر ش������ارەزاییەكی ئەوت������ۆم نییە، بەڵام لەبەر 
ئ������ەوەی ئەوانەی بەش������دارییان لە بەرنامەی س������تار 
ئەكادیمی������دا دەكەن هەریەكیان لە وڵاتێكی عەرەبییەوە 
هاتووە و هەڵگری رۆشنبیر و كلتووری جیاوازن، بۆیە 
تا رادەی������ەك زانیاریم پەیدا ك������ردووە دەربارەی هونەری 

میللی ئەو گەلانە.
* ستار ئەكادیمی وای لێنەكردووی 
فریای هەندێك شت نەكەوی؟

- بێگومان كاتێكی زۆری 
لێ بردووم، بەڵام س������ەرەڕای 
بە  م������ن گرنگی  ئ������ەوەش 
دەدەم  خ������ۆم  تەندروس������تی 
كاتێكی  ب������ە  رۆژان������ە  و 
دەكەم،  وەرزش  دیاریكراوە 
و ماڵ و منداڵیش������م بە 
یەكج������اری فەرام������ۆش 

نەكردووە.
* ئەو توانایەت هەیە 

كاری نواندن بكەیت؟
- ئێستا بیر لەو كارە 
من  ب������ەڵام  ناكەمەوە، 
پێشتر لە پێشكەشكردنی 
بەش������داریم  ریكلام������دا 
كردووە، ئەمەش خۆی لە 

خۆیدا جۆرە نواندنێكە.

پێوەری سەركەوتنی 
پێشكەشكار ئەوەیە چۆن 
بتوانێت بكەوێتە دڵی 
جەماوەرە و وایان لێبكات لە 
بینینی بێزار نەبن

 هیچ كەسێك تا هەتایە 
لە كارێك بەردەوام نابێت، 
ئەگەر لە داهاتوودا 
بەرنامەیەكی باشتر هەبێت 
دوور نییە رووی تێبكەم و 
ستار ئەكادیمی جێبهێڵم


